
赵庄姬，又称孟姬，姬姓，名字不详。\"姬\"是她自己的姓，\"赵\"是丈夫的氏，\"庄\"是赵朔的谥号，是晋国赵朔的夫人，晋成公之女。　　《史记·赵世家》记载庄姬是晋成公的姐姐，屠岸贾杀死赵朔一家，她因是国君的姐姐没有罹难，在宫中生下遗腹子赵武。通...
　　赵庄姬，又称孟姬，姬姓，名字不详。\"姬\"是她自己的姓，\"赵\"是丈夫的氏，\"庄\"是赵朔的谥号，是晋国赵朔的夫人，晋成公之女。
　　《史记·赵世家》记载庄姬是晋成公的姐姐，屠岸贾杀死赵朔一家，她因是国君的姐姐没有罹难，在宫中生下遗腹子赵武。通过赵氏门客公孙杵臼、程婴，将赵武救出宫外抚养，就是《赵氏孤儿》的故事。
　　左传·成公八年
　　晋赵庄姬为赵婴之亡故，谮之于晋侯，曰，原屏将为乱，栾郤为徵，六月，晋讨赵同，赵括，武从姬氏畜于公宫，以其田与祁奚，韩厥言于晋侯曰，成季之勋，宣孟之忠，而无后，为善者其惧矣，三代之令王，皆数百年保天之禄，夫岂无辟王，赖前哲以免也，《周书》曰，不敢侮鳏寡，所以明德也，乃立武而反其田焉。[2]
　　史记卷四十三 赵世家第十三
　　灵公立十四年，益骄。赵盾骤谏，灵公弗听。及食熊蹯，胹不熟，杀宰人，持其尸出，赵盾见之。灵公由此惧，欲杀盾。盾素仁爱人，尝所食桑下饿人反扞救盾，盾以得亡。未出境，而赵穿弑灵公而立襄公弟黑臀，是为成公。赵盾复反，任国政。君子讥盾「为正卿，亡不出境，反不讨贼」，故太史书曰「赵盾弑其君」。晋景公〔一〕时而赵盾卒，谥为宣孟，子朔嗣。
　　〔一〕索隐成公之子，名据。
　　赵朔，晋景公之三年，朔为晋将下军救郑，与楚庄王战河上。朔娶晋成公姊为夫人。
　　晋景公之三年，大夫屠岸贾欲诛赵氏。〔一〕初，赵盾在时，梦见叔带持要而哭，甚悲;已而笑，拊手且歌。盾卜之，兆绝而后好。赵史援占之，曰:「此梦甚恶，非君之身，乃君之子，然亦君之咎。至孙，赵将世益衰。」屠岸贾者，始有宠於灵公，及至於景公而贾为司寇，将作难，乃治灵公之贼以致赵盾，遍告诸将曰:「盾虽不知，犹为贼首。以臣弑君，子孙在朝，何以惩罪?请诛之。」韩厥曰:「灵公遇贼，赵盾在外，吾先君以为无罪，故不诛。今诸君将诛其后，是非先君之意而今妄诛。妄诛谓之乱。臣有大事而君不闻，是无君也。」屠岸贾不听。韩厥告赵朔趣亡。朔不肯，曰:「子必不绝赵祀，朔死不恨。」韩厥许诺，称疾不出。贾不请而擅与诸将攻赵氏於下宫，杀赵朔、赵同、赵括、赵婴齐，皆灭其族。
　　〔一〕集解徐广曰:「按年表，救郑及诛灭，皆景公三年。」
　　赵朔妻成公姊，有遗腹，走公宫匿。赵朔客曰公孙杵臼，杵臼谓朔友人程婴曰:「胡不死?」程婴曰:「朔之妇有遗腹，若幸而男，吾奉之;即女也，吾徐死耳。」居无何，而朔妇免身，生男。屠岸贾闻之，索於宫中。夫人置儿绔中，祝曰:「赵宗灭乎，若号;即不灭，若无声。」及索，儿竟无声。已脱，程婴谓公孙杵臼曰:「今一索不得，后必且复索之，柰何?」公孙杵臼曰:「立孤与死孰难?」程婴曰:「死易，立孤难耳。」公孙杵臼曰:「赵氏先君遇子厚，子强为其难者，吾为其易者，请先死。」乃二人谋取他人婴儿负之，衣以文葆，〔一〕匿山中。程婴出，谬谓诸将军曰:「婴不肖，不能立赵孤。谁能与我千金，吾告赵氏孤处。」诸将皆喜，许之，发师随程婴攻公孙杵臼。杵臼谬曰:「小人哉程婴!昔下宫之难不能死，与我谋匿赵氏孤儿，今又卖我。纵不能立，而忍卖之乎!」抱儿呼曰:「天乎天乎!赵氏孤儿何罪?请活之，独杀杵臼可也。」诸将不许，遂杀杵臼与孤儿。诸将以为赵氏孤儿良已死，皆喜。然赵氏真孤乃反在，程婴卒与俱匿山中。

